
				এই পাতাটির মুদ্রণ সংশোধন করা প্রয়োজন। 
可岗了卡可夸1 ৩য় বর্ষ-৩য় সংখ্যা ܘ ܘ ܔ
নিকটে যাইয়া দেখিলাম, মূর্ত্তিগুলি ছয় ফন্ট অপেক্ষাও অধিক উচ্চ। দেখিয়া চমৎকৃত হইয়া গেলাম। এই মন্দিরে যে ক'ত সুন্দর সুন্দর চিত্র, কত সুন্দর মর্ম্মর মূর্ত্তি রহিয়াছে তাহা আর কি বলিব । ছাতে অনেক চিত্র ও যিশুশিষ্যদিগের মূর্ত্তি লিখিত আছে। গম্বুজটি অতি প্রকাণ্ড। চারিটি স্তম্ভের উপর এই গম্বুজ নির্ম্মিত। প্রত্যেক স্তম্ভের পরিধি ২৫০ শত ফুট । এই গম্বুজের acy War Mosaics atc.; ft Reygcai God the Father aft's গম্বুজের গাত্রে লাটিন ভাষায় একটা লিপি আছে ; শুনিলাম, প্রত্যেক অক্ষর ৬০ ফুট উচ্চ। নিম্ন হইতে দেখিলে ছাপার অক্ষর অপেক্ষা বিশেষ বড় মনে হয় না । ইহাতেই উপলব্ধি হইৰে, গম্বুজ কত উচ্চ।
মন্দিরের মধ্যস্থ প্রতিমূর্ত্তিগুলির মধ্যে সেন্ট পিটারের একটি উপবিষ্ট মূর্ত্তি আছে। ইহা ব্রোঞ্জ-নির্ম্মিত। খাষ্টীয় ৬ষ্ঠ শতাব্দিতে এই মূর্ত্তি নির্ম্মিত। সেকাল হইতে একাল পর্য্যন্ত উপাসকরা ইহার দক্ষিণ পদ চুম্বন করিয়া আসিতেছেন। বাস্তবিকই দক্ষিণ পদ কিছু ক্ষয়প্রাপ্ত হইয়াছে। এই মন্দিরে অনেক পোপের সমাধি ও স্মৃতিচিহ্ন আছে। ক্যানোতা, মিকেলেঞ্জেলো প্রভৃতি প্রসিদ্ধ মর্ম্মর-শিল্পীর রচনা অনেক মূর্ত্তিও দেখা যায়। এই মন্দিরের সৌন্দর্য্য এবং অদ্ভুত সামঞ্জস্য-শোভা বহুক্ষণ না দেখিলে উপলব্ধ হয় a It grows upon one felt c is fit gè gir ačcs চলিয়া আসিতে বড়টি কষ্ট হয় ।
সেণ্ট পিটাসের পরেই সেন্ট পলের গির্জার কথা বলিতে হয়। আধুনিক সহরের বহির্ভাগে এক নির্জন স্থানে এই মন্দির। ইহাতে বহুমূল্য অ্যালা- ? ব্যাষ্টিার ও ম্যালাকাইট প্রস্তরে নির্ম্মিত অনেকগুলি স্তম্ভ আছে । আর আছে, ইহার ছাতে সেকাল হইতে একাল পর্য্যন্ত প্রত্যেক পোপের চিত্র ও প্রত্যেকের রাজত্বকাল লিখিত। অনেকে ৮৯ মাস মাত্র রাজত্ব করিয়াছেন, একজন দেখিলাম, মাত্র তিন দিন রাজত্ব করিয়াছিলেন। ইহঁর চেহারাটিও কিছু অদ্ভুত, মস্তকে প্রকাণ্ড টাক ও মুখে প্রকাণ্ড দাড়ি। এতদ্ভিন্ন এই গির্জায় সেণ্ট পিটার, সেন্ট পল ও পোপ গ্রেগরির বৃহৎ মূর্ত্তি সংরক্ষিত। আর দুইটি ছোট গির্জা উল্লেখযোগ্য। ষে স্থানে যিশু সেন্ট পিটারের সম্মুখে উপস্থিত হইয়া “কোথা ৰাও ?” বলিয়া তাহার সন্দিগ্ধ চিত্তকে আশ্বস্ত করেন প্রথমটি সেই স্থানে এবং যে স্থান হইতে নিৰ্গত হইয়া সেন্ট অগষ্টিন ব্রিটেনে ঋষ্টধর্ম্ম প্রচার করিতে যায়েন দ্বিতীয়টি সেই স্থানে। দ্বিতীয়টি অতি ক্ষুদ্র।

